
Qurbani Kya Hai?

Hadees No.1l:Hazrat-e-Zaid
bin Argam radhi allaho anho
bayan karte hain ki Sahaba-e-
kiraam ne arz Kkiya:Ya
Rasoolallah = Ye Qurbaniya
kya hain?To Huzur & ne

farmaya ki:Ye tumhare baap | i

Ibraahim ki sunnat hai.Sahaba
ne arz kiya: To is me hamaare
liye kya ajr-o-sawaab hai?
Huzur ¢= ne farmaya ki:Har
baal ke badle neki hai.

Ibn-e-Majah,Hadees N0.3127

Mas’ala:ls Hadees sharif se maloom hua ki maujoodah
Qurbani Hazrat-e-Ibrahim alaihissalam ki yaad-gaar hai.Jise

ab bhi baaqi rakha gaya hai.

Qurbani karne ka Sawab?

Hadees,No.2:Hazrat-e-Aaisha

Siddiga radhi allaho anha bayan
karti hain kKi:Huzur £z ne farmaya
ki:Qurbani ke din insaan ka koi
amal Allah ke nazdeek khoon
bahaane se ziyadah piyara nahi
hai.Aur beshak woh jaanwar
Qayamat ke din apne
singho,baalo aur khuro ke saath
aaega,Aur beshak Qurbani ke
jaanwar ke khoon Kka gatra
zameen par girne se pahle hi Allah

Ta’ala use qabool farma leta
hai.To tum log Qurbani khush-dili
ke saath karo.

Ibn-e-Majah,Hadees No. 3126

Hadees,No.3:Hazrat-e-Abu
Sa’eed Khudri radhi allaho bayan
karte hain ki: Huzur 4z ne Hazrat-

e-Fatima radhi allaho anha se
farmaya ki: Aye Fatima tum apne
Qurbani ke jaanwar ke paas
Qurbani ke  waqt haazir
raho.Kyunki is ke khoon ka pahla
qatra girte hi Allah Ta’ala
tumhare pichhle tamam gunaho
ko bakhsh dega.Hazrat-e-Fatima
radhi allaho anha ne arz kiya:Ya
Rasoolallah &z ! Qurbani karne
ka ye sawab sirf ham ahl-e-bait ke
liye hai ya hamare saath aam
musalmano ke liye bhi hai? Huzur
g ne farmaya ki:Ham logo ke
liye hai aur aam musalmano ke
liye bhi hal.
Al-Mustadrak,Hadees No0.7525

Note:In dono Hadeeso se maloom hua ki Qurbani ki badi
fazilat hai.Aur Qurbani ke din Allah Ta’ala ke nazdeek sab se
ziyadah pasandida amal Qurbani karna hai.Aur Allah Ta’ala
Qurbani karne ki barkat se Qurbani karne wale ke tamam
pichhle gunaaho ko maaf farma deta hai.ls liye hame chaahiye
ki ham khush-dili ke saath Qurbani Karen.




Qurbani karna waajib hai?

Hadees No.4: Hazrat-e-Abu Jais G508 of ke
Huraira radhi allaho anho 7 ‘/ﬁf“ g o= =

bayan karte hain Ki:Huzur g | 34 : J6 oloy ale & Lo &
ne farmaya ki: Jis ke paas et Em e
Qurbani karne ki taagat ho A (Caas 45 ¢ daw d o

aur woh Qurbani nahi kare to 632l
hamare Eid-Gaah ke gareeb
bhi na aae. WIS B SIS LU ol
Ibn-e-Maajah,Hadees PP
N0.3123

Mas’ala:Is hadees sharif se maloom hua ki har musalman
mard aur aurat jo aaqil aur baalig hon aur Qurbani karne Ki
taagat rakhte hon un par Qurbani karna zaruri hai.Mas’ala:
Agar ek ghar me kai log Qurbani karne ki haisiyat rakhte hon
to sirf guardian ki taraf se kar dene se baagi logo ki taraf se
ada nahi hoga.Balki har ek ko alag alag karna padega.
Mas’ala: Nabaalig par Qurbani karna zaruri nahi hai.Aur nahi
uski taraf se uske maa baap par zaruri hai.Haan!Agar koi
shakhs karna chaahe to kar sakte hain.Mas’ala:Haisiyat wale
logo par har saal Qurbani karna wajib hai.Agar kisi saal sirf is
khayal se chhod diya ki is saal ham Bakra to khareed sakte
hain lekin puri gaae nahi to woh gunahgaar hoga. Mas’ala:
Musaafir par qurbani karna zaruri nahi hai lekin karega to
sawab milega. Mas’ala:Mayyat ki taraf se Qurbani karna
zaruri nahi hai.Lekin agar koi shakhs un ki taraf se kare to kar
sakta hai kyunki aisa karna bilkul jaaiz hai. Mas’ala: Mayyat
ne wasiyat ki thi ki meri taraf se qurbani kar dena,ls liye un Ki
taraf se Qurbani ki gaee to is surat me pura gosht sadga kar



dena zaruri hai us me se kuchh bhi khud istemaal karna jaaiz
nahi hai.Mas’ala: Aur agar mayyat ne wasiyat nahi ki thi balki
ghar ke logo ne apni khushi se un ke isaale sawab ke liye kiya
to uska gosht sab log khaa sakte hain aur khud ghar ke log bhi
Istemaal kar sakte hain is me koi harj nahi hai.

Qurbani ke jaanwar ki umar kya ho?

Hadees,No.5:Hazrat-e-Jaabir N e NG as ceen s
radhi allaho anho bayan karte hain Jgwy JB Ju8 A= SERE
Ki:Huzur g ne farmaya| | s:%:« y :
: e 15 Y adse 4l A
ki:Qurbani me zibah na Kkaro 5 "'L"j * &5"" 2
magar “Musannah” (Yani Bakri &ole ML Y
aur Khassi wagairah ek saal Ki. S

Aur Gaae 2 saal ki aur Oont 5 saal u\..d\ Oy el \3’5‘.“
ki) Haan jab majburi ho to 6 . i
mahine ka bhed kar lo. g‘uw&,gduw.‘,bf:(‘/

Sahi Muslim,Hadees N0.1963

Mas’ala:Is hadees sharif se maloom hua ki Bakri aur Khassi
wagairah ek saal ki. Aur Gaae 2 saal ki aur Oont 5 saal ki honi
chaahiye is se kam umar ke jaanwar ki Qurbani karne se
Qurbani nahi hogi.Mas’ala:Bhed 6 mahine ka bhi ho to uski
Qurbani ho jaaegi.

Kaise Jaanwar ki Qurbani karna Jaaiz nahi

Hai?
Hadees No.6: Hazrat-e-Ubaid | 42 . .o . o
. A . - o. &

hai? To unhone kaha ki (Ek
baar) Hamare darmiyan
Huzur &= khade hue aur
farmaya ki: Qurbani me 4
tarah ke jaanwar jaaiz nahi
hai.l:kaana,Jis ka kaana pan

zaahir ho.2:Bimaar, Jis ki
bimaari zaahir ho.3:
Langda,Jis ka langda-pan

zaahir ho.4:Aur aisa kamzor
jis ki haddiyo me guda na

ho.Sunan Abu’Dawood,Hadees
No0.2802

Hadees,No.7:Hazrat-e-Ali
radhi allaho anho bayan karte
hain ki: Huzur & ne seengh
toote aur kaan kate jaanwar ki
Qurbani karne se mana
farmaya.

Tirmizi,Hadees N0.1504

bty —alug ade &l oo
i it ot i 30
332950y Jxéé aeif
Wss oo ”9\3 a Ll'a/‘ﬂ\

o s Léiaf 4 :«5‘3
(Y gsj‘ }....SJ 15 \gal
oL s A Ll (Tl sl
FA+r

d Jsty 2 J6 e pprecw

Y o —hwg aols &) o
§368 J6 .odN15 o3l sl

qu,w_usu;»
wuuaJ\cb M\J\u

RAE Rt
B) I T PPN et Y,

QoM i aoc)3Uls

Mas’ala:In dono hadeeso se maloom hua ki Qurbani ke
jaanwar me aib nahi honi chaahiye.Mas’ala: Agar thoda sa aib
hai to Qurbani ho jaaegi magar makrooh hogi aur agar aib
ziyadah ho to hogi hi nahi.Mas’ala:Jis jaanwar ke paidaaeshi
singh na ho uski Qurbani karna jaaiz hai.Lekin jis ke singh ho
aur jar se toot jaae to uski Qurbani jaaiz nahi hai.Aur agar us




se kam toota hal to jaaiz hai.Mas’ala:Jis jaanwar ke kaan ya
dum ya chakki ek tehaai se ziyadah kate hon uski Qurbani
jaaiz nahi hai.Aur Jis ke ye sab ek tehaai ya us se kam kate
hon uski Qurbani jaaiz hai.Mas’ala:Jis jaanwar ke daant na
hon ya jis ke than kate hon ya sookh gae hon unki Qurbani
jaaiz nahi hai.Mas’ala:Bakri me ek than ka sookh jaana
najaaiz hone ke liye kaafi hai aur gaae bhens me do sookh
jaae to Qurbani nahi hogi.Mas’ala:Jaanwar ka khusya nikaal
dena aib nahi hai,Aur aise jaanwar ki Qurbani bilkul durust
hai kyunki khud Huzur ¢ ne khusya nikaale hue jaanwar ki
Qurbani farmaya.(Sunan Abu Dawood,ki Hadees No 2795)
Mas’ala: Qurbani karte waqt jaanwar uchhla kuda jis ki wajah
se usme aib paida ho gaya to is aib ka koi etebaar nahi yani

Qurbani ho jaaegi.

Zil-Hijja Ka Chaand Nazar Aane Ke Baad Kya
Na Karen?

Hadees No.8:Hazrat-e-
Umme Salma radhi allaho
anha bayan karti hain
Ki:Huzur &= ne irshad
farmaya Kki:Jis shakhs ka
qurbani karne ka iraada ho,To
jab Zil-hijja ka chaand ho jaae
to hargiz apne baal aur
naakhun ko na kaate jab tak
Qurbani na kar le.

Sahi Muslim,Hadees N0.1977

Mas’ala:Is hadees sharif se pata chala ki ham me se jo log
Qurbani karne ka iraada rakhte hon unko chaahiye ki Jab Zil-




Hijja ka chaand nikal aae to ab baal aur nakhoon wagairah na
katwaae.Ye saare kaam Qurbani kar lene ke baad hi Karen.
Mas’ala:Jin ko Qurbani nahi karna hai un ke liye bhi yahi
behtar hai ki woh baal aur nakhoon wagairah na katwaae aur
namaz padhne ke baad ye sab kaam Karen,Jaisa ki is ki tafseel
dusri hadeeso me aaya hai.Mas’ala:Ye hukm waajib nahi hai
yani agar koi shakhs chaand nikalne ke baad baal ya nakhoon
katwale to gunahgaar nahi hoga.Jaisa ki khud Huzur g ne

dusri hadeeso me is ko zaahir farma diya hai.

Qurbani Aur Ekhtiyar-e-Rasool £z

Hadees No.9:Hazrat-e-Bara bin
Aazib radhi allaho anho bayan
karte hain ki:Huzur Sallallahu
alaihe wasallam ne Bagra-Eid ke
din khutba diya to farmaya:Aaj
ke din ham pahle namaz ada
karenge phir Eid-gaah se laut kar
Qurbani karenge.To jis ne bhi
aisa kiya us ne hamari sunnat ko
paa liya Aur jis ne namaz se
pahle hi Qurbani kar liya to woh
sirf gosht hai us ka Qurbani se
koi ta’alluq nahi.Is par Hazrat-e-
Abu Burdah ne arz kiya Ya
Rasoolallah 1 Main ne to namaz
se pahle hi Qurbani kar liya hai.
Haan lekin mere paas ek 6
mahine ka bakri ka bachcha hai
jo saal bhar ke jaanwar se bhi
behtar hai.To Aap Sallallaho
alaihe wasallam ne farmaya ki
tum uski jagah isi ki Qurbani kar

V> 3 LB 2 e L O
M’%\&A&Jcﬂiiﬂ%;@,

« D3k 41 32 B ST 6F 5




lo.Aur tere baad aisa karna Kisi
ke liye jaaiz nahi hoga.
Sahi Bukhari,Hadees N0.1234

Hadees No.10: Hazrat-e-Salma
bin Akw’a radhi allaho anho
bayan karte hain ki:Tum me se
jo shakhs Qurbani kare to tisare
din ke baad kisi ke ghar me us ka
gosht baagi na rahe. Phir jab
dusra saal aaya to sahaba ne arz
Kiya:Ham aise hi kare jaise
pichhle saal ham ne kiya.To Aap
Sallallaho alaihe wasallam ne
farmaya ki:Nahi.Khaao khilaao
aur jama kar ke rakho kyunki
pichhle saal logo ko parishaani
thi to main ne chaaha ki tum log
un ki madad karo.

Sahi Bukhari,Hadees No0.1234

Mas’ala:In dono hadeeso se maloom hua ki Allah Ta’ala ne
Huzur ¢ ko Ekhtiyar diya tha ki Aap jo chaahen halal

farmaae aur jo chaahe haraam.lIsi liye Huzur ¢z ne Hazrat-e-
Abu Burda ke liye 6 mahine ki bakri ki Qurbani jaaiz farma

diya.Aur Ek saal jab bahut saare logo ko parishani thi aur woh
sab khaane ke mohtaaj the to us saal Aap £ ne Qurbani karne

wale par 3 din se ziyadah Qurbani ka gosht ghar me bacha kar
rakhne ko najaaiz farma diya.

Qurbani Khud Se Karna Sunnat Hai.



Hadees No.11: Hazrat-e-Jaabir
radhi allaho anho bayan karte
hain ki:Huzur Sallallaho alaihe
wasallam ne Qurbani ke din do
seengh wale chit-kabre rang ka
khasi kiya hua mendha zibah
farmaya.Aur zibah se pahle ye
farmaya ki: Beshak main apna
munh uski taraf kiya jis ne
aasman aur zameen banaya.
Millat-e-lbrahimi par ek usi ka
ho kar.Aur main mushriko me
nahi.Beshak meri namaz aur meri
qurbaniya aur mera jina aur mera
marna sab Allah ke liye hai jo
Rab hai saare jahaan walo ka,Us
ka koi shareek nahi.Mujhe yahi
hukm hua hai aur main maan ne
walo me hun. Ya Allah!Ye teri
taufeeq se hai aur tere hi liye hai
Muhammad (Sallallaho alaihe
wasallam) Aur uski ummat ki
taraf se.Bismillah Allah-o-
Akbar.Phir Huzur ne zibah
farmaya.
Abu’Dawood,Hadees No.2795
Hadees No.12:Hazrat-e-Anas
radhi Allaho anho bayan karte
hain ki:Huzur Sallallaho alaihe
wasallam ne do chit-kabre rang
ke mendhe ki Qurbani kiya.To
main ne dekha ki Aap ne apna
pair Mubarak uske shaane par
rakha aur Bismillah Allah-o-
Akbar padh kar dono ko apne
haatho se zibah farmaya.

Sahi Bukhari,Hadees N0.5558

Mas’ala:ls hadees-e-paak se maloom hua ki Qurbani khud se
karna sunnat hai kyunki Huzur £z ne apni Qurbani khud apne
haath Mubarak se farmaya.Mas’ala:Behtar hai ki Qurbani Ki
dua yaad kar len aur puri dua padh kar Qurbani kare,Lekin
agar Kisi ko yaad na ho to woh Qurbani ka iraada dil me
rakhte hue Zuban se sirf Bismillah Allah-o-Akbar padh kar
Qurbani kar le to Qurbani ho jaaeqi.

Jo Qurbani na kar sake woh kya kare?

Hadees No.14:Hazrat-e-
Abdullah bin Amar radhi allaho
anho bayan karte hain ki:Huzur
Sallallaho alaihe wasallam ne
farmaya ki: Mujhe Qurbani ke
din ka hukm diya gaya hai Aur
Allah ne ise meri ummat ke liye
Eid ka din banaya hai. Ek shakhs
ne arz kiya:Agar mere paas aisa
jaanwar na ho jis ki qurbani
Jaaiz hai to jaisa bhi rahe uski
qurbani kar lun? To Aap
Sallallaho alaihe wasallam ne
farmaya ki:Nahi.Lekin tum apne
naakhoon aur baal kaat lo aur
monchh bana lo aur bagal aur
naaf ke niche ke baal mond lo.To
is se Allah ke nazdeek tumhari
qurbani mukammal ho
jaaegi.Yani Tumhe Qurbani ka
sawab mil jaaega.
Abu’dawood,Hadees No.2789

Mas’ala:ls hadees shareef se saabit hua ki Jo shakhs Qurbani
karne ki taagat nahi rakhte hon woh Qurbani ke dino me baal
aur nakhoon kaat le,Monchh bana le aur bagal aur naaf ke




niche ke baal saaf kar le to unhe bhi Qurbani ka sawab Allah
Ta’ala apni rahmat se ata farmaaega.

QURBANI KARNE KA TARIQA

Qurbani karne ka tariga ye hai ki jaanwar ko zibah karne se
pahle khila pila len,bhooka piyaasa zibah na Karen.Zibah
karte waqt jaanwar ko gibla rukh baaen karwat leta kar apna
paaon uske shaane par rakhe aur zibah karne se pahle ye dua
padhen.

Inni wajjahtu wajhiya lillazi fataras-samaawaati wal-
arda hanifauw wa-maa ana minal mushrikin,Inna salati
wa nusuki wa mahya-ya wa-mamaati lillahi rabbil
aa’lamin.Laasharika lahu wa-bizaalika umirtu wa-ana

minal muslimeen.
Us ke baad gale par chhuri rakh kar
ST Ay (...meJ.aje.UF.@.U\
Allahumma laka wa-minka bismillahi Allahu Akbar

Padhte hue zibah kare.Ek jaanwar ke saamne dusre jaanwar
ko zibah karna makrooh hai.Zibah karne ke baad ye dua
padhe.

Allahumma tagabbal minni kama tagabbalta min khalilika
Ibrahima alaihissalam wa Habibika Mohammadin Sallallahu
alaihe wasallam.

Agar koi dusra admi zibah kare to zibah ke baad dua is tarah
se padhe.
Allahumma tagabbal min

kama taqabbalta min khalilika Ibrahima alaihissalam wa

Habibika Mohammadin Sallallahu alaihe wasallam

Mas’ala:Qurbani khud se karna afzal hai.Agar kisi ko dua
yaad na ho to dil me ye iraada rakhe ki main Allah ke liye
Qurbani kar raha hun aur zuban se sirf Bismillah Allahu
Akbar padh kar jaanwar zibah kar de,Qurbani ho jaaegi.
Mas’ala:Qurbani ka chamda ya uski gimat sadga kar dena
chaahiye.Lekin agar koi shakhs usko baagi rakhte hue apne
kaam me laana chaahe to ye bhi jaaiz hai jaise us chamde ki
jJaae namaz bana kar apne liye rakh le ya isi tarah ki koi aur
chiz banwa le jo baaq rahe.Mas’ala:Qurbani ke chamde ko
bech kar khaa jaana durust nahi hai.lIsi tarah Qurbani ka
chamda ya gosht wagairah Qasaai ko majdoori me dena bhi
jaaiz nahi hai.



Zil-hijja Ke 10 Dino Ki Fazilat

Zil-Hijja Islami saal ka aakheri mahina hai.lsi mahine me Haj
ada Kiya jaata hai aur Qurbani ki jaati hai.ls mahine ke pahle
10 dino ki badi fazilat hai.In 10 dino me Jo nek amal kiya
jaata hai woh Allah Ta’ala ko bahut hi ziyadah pasand hai.

HADEES: Huzur ¢ ne farmaya ki:Zil-hijja ke pahle 10 dino
me nek amal karne se ziyadah pasandida Allah ke nazdik koi
amal nahi hai.Sahaba ne puchha ki:Ya Rasoolallah g1 Allah

ke raaste me jehaad karna bhi nahi? To Aap ¢ ne farmaya Ki

Jehaad karna bhi nahi.Haan magar woh shakhs jo apni jaan
aur maal ke saath nikla aur kuchh bhi waapas le kar nahi
lauta.(Tirmizi,Hadees No.757) Ek hadees me Huzur 4z ne

farmaya ki:Zil-hijja ke pahle 10 dino me se har din ka roza
rakhna ek saal roza rakhne ke barabar hai aur har raat ki
ibaadat shab-e-Qadar ki ibaadat ke barabar hai.(Tirmizi,
Hadees N0.758)

ARFA KA DIN: Arfa yani 9wi zil-hijja ka din bada hi khaas
din hai.ls din ke baare me Huzur g ne farmaya ki:Allah

Ta’ala is din jitne ziyadah bando ko jahannam se azaad
farmata hai utna aur kisi din nahi farmata aur shaitaan is din
jitna ziyadah zaleel aur ruswa hota hai utna aur Kkisi din nahi
hota. Is din ki dua radd nahi ki jaati hai.Aur is din ka roza
rakhne walo ke 2 saal ke gunaah maaf kar diye jaate hain.
(Tirmizi, Hadees No.749)Yahi woh Mubarak din hai jis din
Deen-e-1slam mukammal hua.Aur is din ki Qasam Allah
Ta’ala ne Quran me uthaaya.Mas’ala:Arfa ke din ka Roza sirf
un logo ko rakhna chaahiye jo haj par na gae hun.Jo log haj ke
safar par gae hun un ke liye is din maidane Arfaat me roza
rakhne se Huzur ¢=: ne mana farmaya hai.(Tirmizi,Hadees

N0.750)



TAKBIR-E-TASHREEQ: 9wi zil-hijja ki fajar se 13wi zil-
hijja ki asar tak har farz namaaz ke baad jo takbeer padhi jaati
hai.Usi ko Takbeer-e-Tashreeq kahte hain.Mas’ala:Har farz
namaz jo jama’at ke saath ada ki gaee uske baad is takbeer ka
ek martabah buland awaaz se padhna wajib hai aur 3 martbah
afzal hai.Mas’ala:Ye takbeer aurato ko bhi padhna hai lekin
buland awaaz se nahi.Takbir-e-Tashreeq ye hai.

Allahu Akbar,Allahu Akbar,Laa ilaaha illallahu wallahu
Akbar, Allahu Akbar wa lillahil Hamd.

